
SUĠĠERIMENTI 

Il-Kumitat għal-Libertajiet Ċivili, il-Ġustizzja u l-Intern jistieden lill-Kumitat għall-Affarijiet 

Barranin, bħala l-kumitat responsabbli, biex jinkorpora s-suġġerimenti li ġejjin fil-mozzjoni 

għal riżoluzzjoni tiegħu: 

A.  billi l-migrazzjoni, bħala fenomenu mxerred mad-dinja kollha, ikkontribwiet għall-

iskambju ta' ideat iżda ġabet ukoll sfidi f’termi ta’ integrazzjoni fis-soċjetajiet ospitanti, 

għaldaqstant ġabet magħha kemm arrikkiment kulturali u ekonomiku tal-Unjoni Ewropea 

kif ukoll kwistjonijiet ta' inklużjoni soċjali u adozzjoni;  billi l-UE għandha bżonn 

immigrazzjoni sostanzjali iżda kkontrollata sabiex tiġi appoġġjata l-popolazzjoni li qed 

tixjieħ u jiġu indirizzati sfidi soċjali u ekonomiċi oħra 

B. billi l-flussi migratorji bidlu r-rotta tagħhom fil-passat skont iż-żona li fiha ġiet applikata 

l-akbar pressjoni, iżda qatt ma waqqfu, u billi l-migrazzjoni ma tistax tiġi fi tmiemha iżda 

hemm il-probabilità li tiġi mibdula matul id-deċennji li jmiss kemm fl-iskala kif ukoll fil-

komplessità sabiex tiġi trattata biex nevitaw it-tbatija tal-bniedem, 

C. billi l-migrazzjoni hija kkawżata minħabba diversi raġunijiet, li evolvew u jiżdiedu matul 

iż-żmien, inkluż il-faqar, in-nuqqas ta’ prospetti u dħul, ir-ripressjoni, is-sitwazzonijiet u t-

taqlib soċali, d-diżastri naturali u dawk ikkawżati mill-bniedem, l-inġustizzja, assalt u t-

teħid tal-libertajiet, il-kunflitti bejn jew fl-Istati, il-persekuzzjoni fuq il-bażi ta’ twemmin 

reliġjuż, l-oriġini etnika jew l-orjentazzjoni sesswali, id-diskriminazzoni u t-tiċħid tal-

gruppi/minoritajiet kulturali (l-ikkonfsikar ta’ art eċċ.), ix-xewqa għall-unifikazzjoni tal-

familja u t-tama għal futur aħjar, it-tibdil fl-ambjent, partikularment it-tibdil fil-klima, l-

isfruttament tar-risorsi, iż-żieda fil-kriminalità u l-korruzzjoni brutali, u l-qerda tal-

ambjent għad-detriment tal-għajxien tal-popolazzjoni lokali;  dawn kollha huma kawżi 

ewlenin ta’ flussi u instabilità ta’ migrazzjoni massiva, u ta’ spiss huma marbuta flimkien, 

D. billi l-flussi ta' immigranti li jirriżultaw minn nuqqas ta' stabbilità u jieħdu l-forma ta' 

immigrazzjoni illegali jitfgħu aktar pressjoni fuq dawk l-Istati Membri li ġeografikament 

jinsabu mal-fruntieri esterni tal-UE, 

E. billi fi żminijietna mhuwiex aktar possibbli li wieħed jevita li jaħseb fil-fond dwar il-

problema tal-migrazzjoni u billi l-pajjiżi kollha jinsabu affettwati mill-movimenti tal-

popolazzzjoni, kemm bħala pajjiżi ta’ oriġini jew tat-tranżitu jew bħala l-pajjiżi ospitanti, 

F.  billi l-għan primarju tal-politika migratorja tal-UE għandu jkun li jiġu indirizzati r-

raġunijiet li jwasslu għall-migrazzjoni u li jinsabu soluzzjonijiet sostenibbli u fuq perjodu 

twil taż-żmien għall-isfidi li jirriżultaw mill-migrazzjoni, bħall-kuntrabandu organizzat ta' 

migranti, fil-pajjiżi riċeventi, tat-tranżitu u ta' oriġini, sabiex issir politika ta’ 

immigrazzjoni aktar effiċjenti u ta’ integrazzjoni u għal bini ta’ Ewropa prospera bl-

immigranti, b’rispett sħiħ għall-valuri universali tad-dinjità tal-bniedem, il-libertà, l-

ugwaljanza u s-solidarjetà, il-Karta tad-Drittijiet Fundamentali u l-Konvenzjoni Ewropea 

tad-Drittijiet tal-Bniedem 

G. billi fil-poltiki tal-UE għandha tingħata attenzioni partikulari għall-aktar migranti 

vulnerabbli, partikularment minuri mhux akkumpanjati, 

H. billi l-maġġoranza tal-migranti li huma motivati ambjentalment ma jmorrux lil hinn mill-

fruntieri ta’ pajjiżhom jew ma jitilqux mir-reġjun tagħhom u ftit ħafna huma dawk li 

jidħlu fl-UE għas-sejba tal-protezzjoni, 

I. billi l-migrazzjoni legali hija proċess aqwa għall-individwi li qed ifittxu li jimxu mill-

pajjiż tal-oriġini tagħhom lejn il-pajjiż riċeventi, 

1. Jilqa’ l-proposti riċenti tal-Kummissjoni dwar l-migrazzjoni legali għal dawk li mhux qed 

ifittxu l-asil u jħeġġiġha tiżviluppa aktar stumenti sabiex tiġi stabbilita poltika komuni ta’ 

immigrazzjoni, sabiex tiġi ġestita l-migrazzjoni ekonomika bil-għan li jiġi promoss il-

progress ekonomiku u soċjali fil-pajjiżi riċeventi, tat-tranżitu u ta' oriġini, sabiex titjieb il-

koeżjoni soċjali billi titjieb l-integrazzjoni tal-migranti; jenfasizza l-ħtieġa ta' 

informazzjoni xierqa dwar il-possibilitajiet għall-immigrazzjoni legali lejn l-UE, sabiex 

tiġi evitata l-immigrazzjoni illegali, isir użu aħjar mill-iskemi tal-UE għall-immigrazzjoni 

legali, jiġu ċċarati l-perspettivi u l-opportunitajiet attwali fi ħdan l-UE u jitneħħew it-

tamiet foloz li jagħtu t-traffikanti, għaldaqstant tiġi llimitata l-kriminalità organizzata u l-

profitti mit-traffikar tal-bniedem minħabba l-ħtieġa tal-persuni li jiċċaqalqu; jistieden lill-

Kummissjoni tippromwovi miżuri ta’ protezzjoni għall-gruppi vulnerabbli u persuni 

(partikularment nisa u tfal), li ta' spiss jisfaw vittmi ta' traffikar u sfruttament sesswali u 

jħeġġiġha tibni ċentri ta’ informazzjoni f’pajjiżi terzi dwar il-possibilitajiet ta’ migrazzjoni 

lejn l-UE; jitlob, madankollu, għall-approċċ ibbilanċjat bejn il-promozzjoni tal-

migrazzjoni legai fl-UE u li jiġi żgurat li din għandha l-kapaċità li tirċievi u tintegra 

b’suċċess il-migranti li jaslu; 

2. Jitlob lill-Istati Membri jaħdmu f'kollaborazzjoni ma’ pajjiżi mhux membri tal-UE sabiex 

jiżguraw li l-informazzjoni rigward il-migrazzjoni legali tinsab disponibbli u li l-

migrazzjoni legali hija promossa b’mod attiv; 

3.  Iqis li hemm ħtieġa urġenti għal aktar riċerka dwar il-migrazzjoni għal raġunijiet 

klimatiċi, partikularment dwar il-migrazzjoni fil-pajjiż stess u l-migrazzjoni reġjonali lejn 

jew fil-pajjizi li qed jiżviluppaw kif ukoll il-mekkaniżmi ta’ ħarsien għall-persuni 

affettwati, sabiex wieħed jifhem aħjar id-dinamiċi ta’ migrazzjoni u spostament relatat 

mal-klima; jitlob lill-Kummissjoni tindirizza din il-problema ta’ migrazzjoni sforzata 

minħabba tibdil klimatiku u filwaqt li jiġu kkunsidrati t-theddid tat-tibdil fil-klima għas-

sigurtà u l-benessri tal-bniedem, u sabiex tiġi kkunsidrata l-possibilità li l-migranti għal 

raġunijiet klimatiċi jikkwalifikaw għall-protezzjoni sussidjarja fuq bażi temporanja 

sakemm jinstabu soluzzjonijiet fuq perjodu twil ta’ żmien; 

4. Jistieden lill-Unjoni Ewropea u lill-Istati Membri jieħdu azzjoni kemm internament u fil-

livell internazzjonali sabiex jinkoraġġixxu l-pajjizi ta’ oriġini tal-migranti jadottaw u 

jimplimentaw miżuri u politiki li jgħinuhom jiżviluppaw soċjalment, ekonomikament u 

demografikament u ma jġiegħlux liċ-ċittadini/nazzjonali jimigraw; jistieden lill-Unjoni u 

lill-Istati Membri għaldaqstant biex jieħdu l-passi meħtieġa biex jiffinanzjaw l-iżvilupp 

tagħhom, partikularment biex jiksbu malajr il-mira ta’ allokazzjoni ta’ 0.7% tal-PGD 

għall-għajnuna ta’ żvilupp; 

5. Jistieden lill-Kummissjoni tagħmel aktar sforzi fir-rigward tal-iżvilupp u d-

demokratizzazzjoni tal-pajjiżi ta’ oriġini u biex jiġi promos l-istat tad-dritt, sabiex jiġu 

indirizzati l-problemi fundamentalment assoċjati mal-migrazzjoni; 

6. Iħeġġeġ lill-Kummissjoni tistabbilixxi sistema ta' monitoraġġ sabiex tiċċekja l-konformità 

mad-drittijiet tar-rifuġjati u dawk li qed ifittxu asil fil-kontrolli tal-prestazzjoni tad-dħul (u 

qabel id-dħul) skont il-Kodiċi tal-Fruntieri ta' Schengen, biex insiru konxji fil-pront dwar 

nuqqasijiet possibli; 

7. Iħeġġeġ it-twaqqif ta’ ċentri ta’ informazzjoni u ġestjoni tal-migrazzjoni lil hinn mill-UE 

sabiex jgħinu lill-pajjiż terzi ta’ oriġini jew tranżitu biex jiddefinixxu politika ta’ 

migrazzjoni b’reazzjoni għat-tħassib ta’ migranti potenzjali u migranti li jmorru lura, 

joffru gwida dwar l-immigrazzjoni legali u jgħinu bit-taħriġ għax-xogħol għall-migranti 

prospettivi, filwaqt li jibnu fuq l-esperjenza ta’ proġett pilota f’Bamako, Mali (CIGEM). 

jitlob lill-Kummissjoni tipprovdi lill-kumitat responsabbli tal-PE rapporti regolari dwar l-

inizjattivi l-ġodda maħsuba għall-ħolqien ta’ tali ċentri; 

8. Iqis li l-armonizzazzjoni - b’kooperazzjoni mal-Istati Membri - tal-istatistiċi li 

jikkonċernaw il-migrazzjoni hija essenzjali għall-ippjanar, l-adozzjoni, l-implimentazzjoni 

u l-valutazzjoni tal-politika tal-migrazzjoni; jenfasizza l-importanza tan-Netwerk 

Ewropew dwar il-Migrazzjoni li jista’ jkollu kontribut sostanzjali f’dan il-qasam; 

9. Jenfasizza l-bżonn urġenti ta’ data consistenti, komprensiva u komparabbli dwar il-

popolazzjoni tal-migranti minħabba li l-bidla kostanti u n-natura tal-fluss attwali tal-

migrazzjoni jippreżentaw sfida reali għal dawk li jfasslu l-politika li għandhom bżonn data 

u informazzjoni affidabbli li fuqhom tiġi bbażata d-deċiżjonijiet tagħhom; 

10. Jitlob għal analizi miftuħa u bir-reqqa tal-politika tal-viża tal-UE fit-totalità tagħha sabiex 

jiġi ċċarat l-impatt tagħha fuq ir-rifuġjati u dawk li qed ifittxu asil; iqis li l-UE għandha 

tapplika għal standards għoljin biex tilqa, tipproteġi u tintegra lil dawk li qed ifittxu asil u 

tiggarantixxi aċċess għall-kura tas-saħħa għall-migranti li ma għandhomx dokumenti u 

partikularment għan-nisa tqal u t-tfal; huwa tal-opinjoni li meta l-Istati Membri 

jikkollaboraw mal-entitajiet privati fil-proċedura tal-ħruġ tal-viża, għandu jinżamm aċċess 

dirett għar-rappreżentazzjonijiet tal-Istati Membri barra mill-pajjiż għar-rifuġjati li qed 

japplikaw għall-viża; ifakkar li għandha tingħata attenzjoni speċifika għal-libertà tal-

moviment tal-persuni bħala dritt fundamentali ggarantita mill-Unjoni Ewropea; 

11. Ifakkar li migrazzjoni legali ġestita sew tista' twassal għal benefiċċji għall-pajjiżi terzi 

permezz tal-fondi li l-immigranti jibgħatu lejn il-pajjiż tal-oriġini; barra minn dan, 

jenfasizza l-importanza ta’ inizjattivi ta’ appoġġ maħsuba biex jippromwovu l-

involviment ta’ migranti fi proġetti ta’ żvilupp u taħriġ fil-pajjiż ta’ oriġini tagħhom; 

12. Iħeġġeġ lill-Kummissjoni tiżviluppa sistema ta’ monitoraġġ permanenti għall-attivitajiet 

kollha tal-FRONTEX li huma marbuta mal-ġestjoni tal-flussi migratorji; iqis li d-

dimensjoni tad-drittijiet tal-bniedem tal-operazzjonijiet tal-FRONTEX għandhom jiġu 

integrati b’mod ċar permezz ta’ test tal-verżjoni emendata tar-Regolament FRONTEX, 

partikularment id-dritt tal-persuna li titlaq minn pajjiżha, il-projbizzjoni tar-refoulement u 

d-dritt li jfittxu asil. Jilqa’ l-attivitajiet ta’ suċċess tal-FRONTEX u ta’ kooperazzjoni 

tagħha ma’ Stati Membri sabiex jimplimentaw is-Sistema Komuni Ewropea dwar l-Asil u 

jilqa’ bl-istess mod it-twaqqif tal-Uffiċċju Ewropew ta' Appoġġ fil-Qasam tal-Asil; iqis li 

l-attivitajiet u l-operazzjonijiet tal-FRONTEX u l-EASO jeħtieġu li jkunu stabbli u 

permanenti, sabiex jingħataw l-appoġġ meħtieġ lill-Istati Membri affettwati b’mod 

partikulari. jenfasizza l-ħtieġa ta’ solidarjetà mtejba fost l-UE u l-Istati Membri kollha, 

partikularment dawk li huma l-aktar vulnerabbli, għall-koordinazzjoni ta’ politika l-aktar 

effiċjenti u qsim ġust. 

13. Jiġbed l-attenzjoni dwar ir-rwol importanti li kellhom iċ-ċentri ta’ riabilitazzjoni għall-

vittmi tat-tortura li integraw b’suċċess lill-migranti, inklużi r-refuġjati u dawk li qed ifittxu 

l-asil, fl-UE; jinnota bi tħassib id-deċiżjoni li l-iffinanzjar għal dawn iċ-ċentri fl-UE taħt l-

Istrument Ewropew għad-Demokrazija u għad-Drittijiet tal-Bniedem se jiġu eliminati 

gradwalment; jistieden lill-Kummissjoni tiżgura li l-iffinanzjar għal dawn iċ-ċentri ma 

jkomplux jitnaqqsu u ma jitħallewx sempliċiment f'idejn l-Isati Membri. 

14. Huwa tal-opinjoni li l-ftehimiet mal-pajjiżi terzi li jikkonċernaw diversi Stati Membri tal-

UE għandhom jiġu nnegozjati fil-livell Ewropew b’konsiderazzjoni sħiħa tal-Artikolu 218 

tat-Trattat dwar il-Funzjonament tal-Unjoni Ewropea. 

15. Jitlob lill-Kummissjoni tippublika l-evalwazzjoni esterna tal-Programmi ta’ Protezzjoni 

Reġjonali u sabiex jingħata bidu għal dibattitu dwar jekk dan il-programm għandux 

jitkompla. 

